jﬁllClB
XUNTA DE GALICIA

CONVENIO DE COOPERACION ENTRE A XUNTA DE GALICIA, A TRAVES DA
VICEPRESIDENCIA E CONSELLERIA DE PRESIDENCIA, ADMIN ISTRACIONS PUBLICAS E
XUSTIZA, E A SECRETARIA XERAL PARA O DEPORTE, E O C ONCELLO DE OIA PARA A
MELLORA NO PAVIMENTO DO PAVILLON DO CEIP MESTRE MANUEL GARCIA

En Santiago de Compostela, outubro 2018

REUNIDOS

D. Alfonso Rueda Valenzuela, vicepresidente e conselleiro de Presidencia, Administracions
Publicas e Xustiza, actuando en nome e representacion da Xunta de Galicia, en virtude do Decreto
148/2016, do 13 de novembro, polo que se nomean os titulares dos departamentos da Xunta de
Galicia, no exercicio das facultades que lle confire o artigo 34 da Lei 1/1983, do 22 de febreiro,
reguladora da Xunta e da sua presidencia

Dona Marta Miguez Telle, secretaria xeral para o Deporte da Xunta de Galicia, en exercicio das
competencias desconcentradas nas persoas titulares das secretarias xerais dependentes da
Presidencia, en virtude da Disposicion Adicional Segunda do Decreto 76/2017, do 28 de xullo, de
estrutura organica dos érganos superiores e de direccion dependentes da Presidencia da Xunta de
Galicia.

Dona Cristina Correa Pombal, alcaldesa do Concello de Oia, actuando de conformidade co
disposto nos artigos 21.1. b) da Lei 7/1985, do 2 de abril, reguladora das bases do réxime local e
61.1. a) da Lei 5/1997, de 22 de xullo, de administracion local de Galicia.

Actuando os tres coas facultades que o0s seus respectivos cargos e habilitacidns lles confiren,

EXPONEN

I.- A Lei organica 1/1981, do 6 de abril, do Estatuto de Autonomia de Galicia, no seu artigo 27.22,
sinala a competencia da Comunidade Auténoma de Galicia en materia de promocién do deporte.

O Decreto 76/2017, do 28 de xullo, de estrutura orgéanica dos érganos superiores e de direccion
dependentes da Presidencia da Xunta de Galicia, atrible & Secretaria Xeral para o Deporte as
competencias da comunidade autbnoma en materia de deportes.

A Lei 7/1985, do 2 de abril, reguladora das bases de réxime local, dispén que os concellos
exerceran, en todo caso, competencias, nos termos da lexislacion do Estado e das Comunidades
Auténomas, entre outras, nas seguintes materias: promocion do deporte e instalacions deportivas e
de ocupacion do tempo libre (artigo 25.2.1).

No marco da lexislacién basica do Estado, a Lei 5/1997 establece que os concellos exerceran,
entre outras, competencias en materia de actividades e instalacions culturais e deportivas (artigo
80.2.n), e poderan celebrar coa Xunta de Galicia convenios de cooperacion para unha xestion mais
eficaz das stas competencias (artigo 198).

A Lei 3/2012, do 2 de abril, do deporte de Galicia, contempla no seu artigo 8 a posibilidade de
colaboracién da Administracion deportiva autonémica coas administracions locais.

Il. O Decreto 74/2018, do 5 de xullo, polo que se establece a estrutura organica da Vicepresidencia
e Conselleria de Presidencia, Administraciéns Publicas e Xustiza, configura esta como o
departamento da Xunta de Galicia ao cal lle corresponde a elaboracién, proposta e execucion da
politica do goberno en materia de administracion local, entre outras.

As competencias en materia de Administracion Local estdn atribuidas & Direccion Xeral de
Administracion Local e a este centro directivo correspdndelle, en particular, o fomento das lifias de

colaboracién coas entidades locais galegas no referente a convocatoria e execucion das
subvencions a elas destinadas.

[11. Segundo dispofien os artigos 25 e 26.1 da Lei 7/1985, do 2 de abril, reguladora das bases do
réxime local e os artigos 80 e 81 da Lei 5/1997, do 22 de xullo, de Administracién Local de Galicia,
os concellos deberan prestar & sta cidadania os servizos publicos que contriblan a satisfacer as
necesidades e aspiracions da comunidade de vecifios, entre 0s que se atopan as instalacions
deportivas de uso publico.

IV. Entre as competencias que lle corresponden & Xunta de Galicia en materia de relaciéns coas
entidades locais galegas, de acordo co disposto nos artigos 194 e 195 da LALGA, figuran as de
cooperacion e colaboracion, que poderdn materializarse, entre outras posibilidades, a través da
subscricion de convenios.

Neste mesmo senso, o0 artigo 48 da Lei 40/2015, do 1 de outubro, de réxime xuridico do sector
publico, establece que as administracions publicas, os seus organismos publicos e entidades de
dereito publico vinculados ou dependentes e as universidades publicas, no &mbito das suas
respectivas competencias, poderdn subscribir convenios de colaboracion con suxeitos de dereito
publico e privado, sen que isto poida supor cesion da titularidade da competencia.

Neste caso, 0 obxectivo comln € conseguir ou recuperar un optimo nivel de funcionamento das
infraestruturas municipais, de forma que os concellos poidan prestar servizos de calidade &
vecifianza con independencia do seu lugar de residencia, apoiando aquelas actuacions cuxa
finalidade sexa a creacion e/ou mellora de infraestruturas e equipamentos vinculados & prestacion
de servizos municipais, incluidos os relacionados coa promocion do deporte e instalacions
deportivas.

V. As administraciéns publicas asinantes deste convenio son conscientes de que o incremento e
mellora das condicibns que esixe a préactica deportiva reclama unha mellor dotacion de

infraestruturas municipais, de forma que permitan dar satisfaccion 4 crecente demanda social
existente na materia.

A Secretaria Xeral para o Deporte, no exercicio das stias competencias e funciéns, ten previsto na
sua planificacién de mellora das infraestruturas e dos equipamentos deportivos da Comunidade

Auténoma de Galicia, actuaciéns que permitan a construcién ou mellora de instalacions deportivas
basicas ou daquelas que presenten un maior interese deportivo. Neste sentido € de interese da
Secretaria Xeral para o Deporte da Xunta de Galicia, a colaboracion coas administracions locais
para o fomento do deporte no ambito municipal.

Por outra banda, as obras que se pretenden desenvolver, tefien como finalidade a mellora dunha
infraestrutura deportiva de uso publico, que € un dos servizos bésicos relacionados no artigo 26 da
Lei 2/1985, do 7 de abiril, reguladora das bases de réxime local. Neste sentido, a creacion, mellora
e ampliacién de servizos locais basicos é o destino ao que se vincula o crédito consignado na
aplicacion orzamentaria desde a que a Vicepresidencia e Conselleria financia a actuacién obxecto
deste convenio.

O Concello de Oia manifestou a necesidade extraordinaria de asistencia por parte da Xunta de
Galicia para acometer o proxecto denominado Melloras no pavimentos do CEIP Mestre Manuel
Garcia que ten como obxecto a renovacion dos materiais de cobertura das pistas, mellorando a o
rendemento da instalacion. A necesidade de levar a cabo esta actuaciéon vén determinada pola
importancia deste concello para a promocion do deporte en toda a comarca que comprende, sendo
unha actuacion imprescindible para continuar co uso da instalacion xa que na actualidade se atopa
en estado deficiente presentando grandes deficiencias no pavimento co correspondente perigo
para os deportistas e cidadans que utilizan a pista.

A Xunta de Galicia presta asi un apoio especialmente necesario neste caso, considerando as
particulares circunstancias do Concello de Oia, que vefien incidir nun contexto orzamentario
restritivo e necesariamente estable do que deriva, entre outras consecuencias, as dificultades para
afrontar en solitario os compromisos econdémicos que 0 obxecto deste proxecto representa para a
facenda municipal, que precisa da mellora da infraestrutura deportiva e da sua eficiencia para a
adecuada prestacion dos servizos municipais.

Destas circunstancias derivanse as razons que acreditan o interese publico da actuacién, e
xustifican a dificultade da sua convocatoria publica, de acordo con disposto no artigo 26.2 da Lei
9/2007, do 13 de xufio, de subvencions de Galicia, atendendo tamén ao establecido no Decreto
193/2011, do 6 de outubro, polo que se regulan especialidades nas subvencions &s entidades
locais galegas.

Por todo o anterior, e sendo patente a vontade de colaboracién das entidades comparecentes a
Xunta de Galicia, por medio da Vicepresidencia e Conselleria de Presidencia, Administraciéns
Publicas e Xustiza e da Secretaria Xeral para o Deporte; e o Concello de Oia deciden subscribir
este convenio que se suxeitara as seguintes,

CLAUSULAS
PRIMEIRA: OBXECTO DO CONVENIO

E obxecto deste convenio establecer as bases de colaboracion entre a Xunta de Galicia, a través
da Vicepresidencia e Conselleria de Presidencia, Administracions Publicas e Xustiza e da

Secretaria Xeral para o Deporte, e 0 Concello de Oia para a mellora do pavimento do pavillon
Mestre Manuel Garcia segundo o recollido no proxecto basico e de execucién de “Mellora no
pavimento do pavillén do CEIP Mestre Manuel Garcia” redactado pola arquitecta técnica municipal
Nuria Ruibal Couto.

SEGUNDA: INVESTIMENTO PROGRAMADO E COFINANCIAMENTO DAS ACTUACIONS

O importe total das actuacions a realizar ao abeiro deste convenio ascende & cantidade de VINTE
SETE MIL CATROCENTOS OITENTA E TRES EUROS CON TRECE CENTIMOS (27.483,13€)
IVE incluido. Estas actuacions seran financiadas pola Xunta de Galicia, Secretaria Xeral para o
Deporte e a Direccion Xeral de Administracion Local conforme ao seguinte procedemento:

I.- A Secretaria Xeral para o Deporte, achegara a cantidade que se indica con cargo a
aplicacion orzamentaria 04.40.441A.760.0 cddigo de proxecto 2013 00039 do seu
orzamento de gastos para o exercicio 2018 .

Anualidade 2018......ccoviiiiie 13.000,00 €

» A Vicepresidencia e Conselleria de Presidencia, Administracions Publicas e Xustiza, a
través da Direccién Xeral de Administracion Local, achegara 14.483,13 € con cargo a
aplicacion 05.23.141A.760.2 (2017 00054) do seu orzamento de gastos para O exercicio
2018. Esta cantidade sera obxecto de minoracion no orzamento de gastos desta Direccion
Xeral para proceder a tramitar a ampliacion no orzamento da Secretaria Xeral para o
Deporte que serd a encargada de supervisar as certificacions de xustificacion de realizacion
das obras por parte do Concello, da revisibn da documentacion xustificativa e de realizar o
pagamento, de ser 0 caso.

Anualidade 2018........cccoiii i 14.483,13 €
TERCEIRA: COMPROMISOS DAS PARTES
» 3.1.- Obrigas do Concello de Oia

1. As obras seran realizadas polo contratista que fora seleccionado polo Concello de Oia dando
conta a Secretaria Xeral para o Deporte da eleccion, asi como de calquera modificacion do
proxecto, prorrogas de prazos establecidos na adxudicacién ou alteracions de calquera outros
elementos basicos que configuren as actuacioéns.

En tédolos casos de contratacidn con terceiros, o Concello actuard con suxeicion, tanto na
tramitacion do procedemento de contratacion como na execucion do contrato administrativo, ao
establecido na Lei 9/2017 de Contratos do Sector Publico, atendendo tamén ao preceptuado no
artigo 12 do Decreto 193/2011, do 6 de outubro.

2. Son obrigas do beneficiario as sinaladas nos artigos 14 e 37 da Lei 38/2003, do 17 de
novembro, xeral de subvencions e nos artigos 11 e 33 da Lei 9/2007, do 13 de xufio, de
subvencions de Galicia, e sinaladamente as seguintes:

a) O Concello quedara obrigado a asumir ao seu cargo 0s aumentos que se produzan, no
caso de que o custo das obras ou equipamentos resulte superior a valoracion prevista no
orzamento, ou ben se deriven de revision dos prezos adicionais, prorrogas e outros
supostos.

b) Redactar e remitir o proxecto ou documento técnico e as suas especificacions, que
deberdn contar coa autorizacion e aprobacion da Secretaria Xeral para o Deporte. O
proxecto ou documento técnico e as suas especificacions deberdn contar cos informes,
permisos e/ou autorizacions que sexan preceptivos.

c) As licenzas, autorizaciéns administrativas, contratacion de servizos e subministraciéns,
asi como os impostos e taxas de aplicacion aos pagos dos conceptos incluidos e previstos
na execucion do proxecto, seran por conta do Concello.

d) O Concello, quedara obrigado a facilitar toda a informacién que lle sexa requirida pola
Intervencion Xeral da Comunidade Autbnoma, polo Tribunal de Contas e polo Consello de
Contas, no exercicio das suas funcions de fiscalizacion e control do destino das
subvencions.

e) Debera destinar os bens adquiridos ou sobre os que se realicen as obras ao fin
concreto para o que se lle concedeu a subvencion, por periodo non inferior a cinco anos, ao
tratarse de bens inscritibles nun rexistro publico.

O incumprimento da obriga de destino referida no paragrafo anterior sera causa de reintegro
nos termos establecidos ao efecto no artigo 37 da Lei 38/2007, do 7 de novembro, xeral de
Subvenciéns, e no artigo 33 da Lei 9/2007, do 13 de xufio, de subvencions de Galicia,
guedando o ben afecto ao pago do reintegro calquera que sexa 0 seu posuidor, salvo que
resulte ser un terceiro protexido nos termos legalmente previstos.

f) No caso de que o beneficiario incumprise o establecido neste convenio, a Secretaria
Xeral para o Deporte, poderad revogar a subvencién concedida logo da audiencia do
interesado.

g) Asi mesmo e de acordo co establecido nos artigos 33 da Lei 9/2007 e 74 do Decreto
11/2009 o Concello de Oia deberéa cumprir todos os compromisos establecidos no presente
convenio, e en particular o disposto neste apartado 3.1 en canto & realizacion, pagamento e
xustificacion das obras previstas de acordo co establecido no proxecto coas modificacions
que, se fora o caso, foran aprobadas pola Secretaria Xeral para o Deporte. A execucion de
obras por importes ou unidades inferiores das recollidas no proxecto ou de obras non
recollidas na documentacién técnica aprobada pola secretaria xeral asi como as
deficiencias nas xustificacions documentais das mesmas daran lugar ao reintegro da parte
proporcional do custe do incumprimento.

3. Ser& responsabilidade do concello a elaboracion da documentacién necesaria para dar
cumprimento & normativa de seguridade e saude, especialmente ao establecido na Lei 31/1995,
do 8 de novembro, de prevencion de riscos laborais (BOE num. 269 do 10.11.1995) e no Real
decreto 1627/1997, do 24 de outubro, polo que se establecen disposicions minimas de
seguridade e de saude nas obras de construcion (BOE num. 256 do 25.10.1997). Prestarase
especial atencion no caso de que a actuacion comprenda algun dos traballos que implican

riscos especiais para a seguridade e a saude dos traballadores, recollidos no anexo Il do RD
1627/1997.

Asi mesmo, € responsabilidade do concello a designacién do coordinador de seguridade e saude
durante a execucion da obra, no caso de que sexa necesario de acordo co establecido no artigo 3.2
do RD 1627/1997.

4. De acordo co artigo 4 da Lei 1/2016, do 18 de xaneiro, de transparencia e bo goberno o
Concello ten a obriga de subministrar & Secretaria Xeral para o Deporte toda a informacion que se
lle requira en materia de transparencia. No caso de que este requirimento non sexa atendido no
prazo que se estableza, procedera unha multa de 200,00€ mensuais ata 0 cumprimento do mesmo.

3.2.- Obrigas da Secretaria Xeral para o Deporte

A Secretaria Xeral para o Deporte obrigase ao pagamento das achegas indicadas na clausula
segunda por importe de vinte e sete mil catrocentos oitenta e tres euros con trece céntimos
(27.483,13 €: 13.000,00 € correspondentes a achega da Secretaria Xeral para o Deporte e
14.483,13 € correspondentes & achega da Direccion Xeral de Administracion Local).

CUARTA: BAIXAS DE ADXUDICACION E INCIDENCIAS NA EXE CUCION

As achegas econémicas comprometidas, veranse diminuidas en igual proporcion que a que resulte
de imputar as baixas que se obtefian nas respectivas adxudicacions. As baixas aplicaranse dende
0 primeiro momento, axustando a cantidade resultante a subvencionar.

Asi mesmo a citada achega non experimentara incremento no caso de producirse incidencias ou
aprobarse modificaciéns durante a execucion da obra que supofian aumento do seu custo.

QUINTA: XUSTIFICACION E PAGAMENTO DAS AXUDAS

De acordo co artigo 28.5 da Lei 9/2007 e co artigo 8 do Decreto 193/2011, o Concello de Oia estara
obrigado a xustificar o cumprimento da finalidade da subvencién & realizacién da actividade e o0 seu
custo real mediante a presentacion cunha conta xustificativa integrada con caracter xeral pola
documentacién que se relaciona no artigo 10 do Decreto 193/2011 e que incorporara en todo caso
a certificacion da intervencion ou do 6rgano que tefia atribuidas as facultades de control da toma de
razén en contabilidade e do cumprimento da finalidade para a que foi concedida.

En todo caso, na xustificaciébn debera acreditarse o importe, procedencia e aplicaciéon dos fondos
propios, asi como doutras subvencions ou recursos & actuacion subvencionada.

A xustificacion das obras obxecto deste convenio farase antes do 30 de novembro de 2018 e os
pagos faranse mensualmente previa presentacion da correspondente certificacion de obra
realizada ese mes e a xustificacion de ter sido abonada polo Concello. A Secretaria Xeral para o
Deporte fara a sGla achega nas certificacions iniciais, ata acadar, de acordo co artigo 62 do Decreto

11/2009, o 80% do importe total da axuda. O 20% restante da axuda achegarase coa certificacion
final de obra.

SEXTA: CONCORRENCIA CON OUTRAS AXUDAS

As axudas contempladas neste convenio son compatibles con outras que poida acadar o concello,
sempre que a suma de toda elas non supere o investimento total real.

Antes do primeiro pagamento, o concello achegara unha declaracion do conxunto de tddalas
solicitudes de subvencion efectuadas, ou concedidas, para as obras obxecto deste convenio, diante
das administraciéns publicas competentes ou doutros entes publicos.

No momento da xustificacion da execucion total do proxecto e, en calquera caso, antes do
derradeiro pagamento, o Concello presentara unha declaracion complementaria do conxunto das
axudas solicitadas, tanto as aprobadas ou concedidas como das pendentes da resolucion, para
este proxecto, das distintas administracions publicas competentes ou das suas entidades
vinculadas ou dependentes.

SETIMA: PUBLICIDADE DAS OBRAS

No exterior da instalacién ou do recinto, o Concello fixard un cartel informativo da natureza das
obras obxecto de execucién, coa indicacion expresa das administraciéns publicas que colaboran no
seu financiamento.

O tratamento tipografico de identificacién de tddalas entidades e dos seus logotipos ou anagramas
sera idéntico, e respectara a imaxe corporativa oficial da Xunta de Galicia.

OITAVA: REXISTROS PUBLICOS DE AXUDAS

As partes asinantes do convenio manifestan o seu consentimento para que 0s datos persoais que
constan neste convenio, asi como o resto das especificaciébns contidas ho mesmo, poidan ser
publicados no Portal da Transparencia e Goberno Aberto.

En cumprimento do disposto nos artigos 18 e 20.8 da Lei 38/2003, do 17 de novembro, xeral de
subvencidns, comunicarase a subscricion deste convenio 4 Base de Datos Nacional de
Subvencidns, que opera como sistema nacional de publicidade de subvencions.

Asi mesmo, o concello consinte na publicacion do convenio que esixe a Lei 1/2016, do 18 de
xaneiro, de transparencia e bo goberno no artigo 15 referido as obrigas especificas de informacién
sobre convenios.

NOVENA: COMPROBACION E RECEPCION DAS OBRAS

A Secretaria Xeral para o Deporte podera efectuar cantas comprobacions estime oportunas, con
caracter previo a realizaciébn da proposta de calquera dos pagamentos parciais ou do final, que

incluira, en todo caso, a comprobacion da execucion material do investimento que podera realizar a
través dun funcionario da Secretaria Xeral para o Deporte ou da persoa que designe.

A recepcion das obras farase polo Concello, quen dard conta dela & Secretaria Xeral para o
Deporte.

DECIMA: XESTION, MANTEMENTO E CONSERVACION DAS INST ALACIONS

A xestion, mantemento e conservacion da instalacion deportiva, que terd como destino un uso ou
servizo publico de caracter deportivo, sera responsabilidade exclusiva do concello, e seran de
conta deste a totalidade dos gastos que xere. A asuncion de tal responsabilidade producirase
desde o dia seguinte ao de realizacion da acta de recepcidon das obras, logo da oportuna
comunicacion da Secretaria Xeral para o Deporte.

Esta circunstancia non obviar4 a responsabilidade que & sociedade adxudicataria lle corresponda
na policia e conservacidn das obras ata a recepcion definitiva pola administracién contratante.

O concello garante o uso gratuito da instalacion cando se precise para posibilitar a celebracién de
competicions deportivas oficiais organizadas ou promovidas pola Secretaria Xeral para o Deporte.

Asi mesmo, o concello comprométese a favorecer e facilitar a celebracion de competicions
deportivas de caracter oficial promovidas polas distintas federacions deportivas de Galicia. No caso
de conflito ou discrepancia, a administracién contratante da instalacion, por solicitude dalgunha das
partes, podera actuar como arbitro.

No suposto de que a xestibn sexa encomendada a terceiros as obrigas anteriores deberan constar
como carga no correspondente prego de bases.

UNDECIMA: VIXENCIA E DENUNCIA DO CONVENIO

O periodo de vixencia do convenio comezara ao dia seguinte da sUa sinatura e estenderase ata o
31 de decembro do ano 2018 sen prexuizo da posibilidade de prorrogar dito periodo en virtude de
causa debidamente xustificada.

As restantes obrigas manteran a sta vixencia ata o total cumprimento das previsions establecidas,
de modo que se acaden os fins perseguidos por este convenio.

A denuncia, que requirird o acordo previo do 6rgano competente da administracion que a pretenda,
producira efectos aos noventa (90) dias da sUa presentacion diante da comisién & que se refire a
clausula décimo terceira, logo da liquidacion das obrigas pendentes de cumprir pola parte que a
formule.

De acordo co artigo 51 da Lei 40/2015, do 1 de outubro, de Réxime Xuridico do Sector Publico, son
causas de resolucion do presente convenio:

1. O transcurso do prazo de vixencia do convenio sen que se tefia acordado a prorroga do
mesmo.

2. O acordo unanime de todos os asinantes.

3. O incumprimento das obrigas e compromisos asumidos por parte de algin dos asinantes.
Neste caso, estarase ao disposto no artigo 51 c¢) da Lei 40/2015, do 1 de outubro, de Réxime
Xuridico do Sector Publico.

4. Por decision xudicial declaratoria da nulidade do convenio.

5. Por calquera outra causa distinta das anteriores prevista no convenio ou noutras leis.
DUODECIMA: MODIFICACION DO CONVENIO

As causas polas que se pode modificar o presente convenio son:

1. Por acordo unanime dos asinantes.

2. De acordo co artigo 31.4 da Lei 14/2013, do 26 de decembro, de racionalizacion do sector
publico autonémico, cando tefia como finalidade o logro dos obxectivos de estabilidade e
sustentabilidade financeira.

De acordo co artigo 7 do Decreto 193/2001, do 6 de outubro, no caso de que o Concello queira
modificar o convenio debera solicitalo cunha antelacion minima dun mes & data de finalizacion do
prazo de xustificacion. Xunto coa solicitude o Concello debera presentar a documentacion a que fai
referencia o apartado 4 deste artigo.

Esta modificacion respectard en todo caso o obxecto da subvencion, evitando actuacions
deficientes e incompletas.

DECIMO TERCEIRA: COMISION DE SEGUIMENTO E INTERPRETACION

Para o seguimento e control do cumprimento deste convenio, e para a solucidon das dubidas que a
sUa interpretacién poida motivar, créase unha comision integrada por dous representantes de cada
unha das instituciéns asinantes.

Na comision de seguimento e control informarase sobre os acordos de modificacions ou variacions
gue poidan producirse na execucion do proxecto para a sta aprobacion, conforme as limitacions da
normativa vixente que sexa de aplicacion. Cando estas impliquen modificacion do orzamento, a
Administraciéon da Xunta de Galicia non asumird compromisos econémicos que impliquen
incrementar a contia das anualidades establecidas na clausula segunda.

En calquera caso, todas aquelas cuestions que se susciten en relacion co outorgamento,
cumprimento, xustificacion e pagamento, asi como o reintegro e determinaciéon das posibles
responsabilidades relativas & subvencidn concedida, serdn resoltas pola secretaria xeral para o
Deporte.


https://sede.xunta.gal/cve?idcve=FmETy6idn4

Asinado por: CORREA POMBAL, CRISTINA

Cargo: Alcaldesa (Concello de Oia)
Data e hora: 10/10/2018 10:10:30

Asinado por: MIGUEZ TELLE, MARTA

Cargo: Secretaria Xeral
Data e hora: 09/10/2018 09:26:02

DECIMO CUARTA: LEXISLACION DE APLICACION, NATUREZA DO CONVENIO E
XURISDICION COMPETENTE

O réxime xuridico deste convenio vén determinado polo establecido no mesmo, na Lei 9/2007, do
13 de xufio, de subvenciéns de Galicia e na Lei 38/2003, do 17 de novembro, xeral de subvencions;
o Decreto 11/2009, do 8 de xaneiro, polo que se aproba o regulamento que desenvolve a Lei
9/2007, do 13 de xufio, de subvencions de Galicia, e o Decreto 193/2011, do 6 de outubro, polo que
se regulan especialidades nas subvencions as entidades locais galegas, a Lei 1/2016, do 18 de
xaneiro, de transparencia e bo goberno e demais normativa que sexa de aplicacion.

Este convenio é de natureza administrativa e, consecuentemente, as cuestions litixiosas que
xurdan na sua aplicacion, interpretacion e cumprimento seran competencia da xurisdicion
contencioso-administrativa.

Baixo os termos referidos e en proba de conformidade, asinase este convenio de cooperacion en
triplicado exemplar no lugar e data indicados.

O vicepresidente e conselleiro de A secretaria xeral para o Deporte A alcaldesa do Concello de Oia
Presidencia, Administracions
Publicas e Xustiza

Alfonso Rueda Valenzuela Marta Miguez Telle Cristina Correa Pombal

Asinado por: RUEDA VALENZUELA, ALFONSO
Data e hora: 10/10/2018 13:55:13

Cargo: Vicepresidente e Conselleiro

